Cofnodion Cyfarfod Cyngor Tref Porthmadog a gynhaliwyd 

ar Nos Fawrth, 13eg o Hydref 2015, yn Ystafell Glaslyn, Y Ganolfan, Porthmadog.
Presennol: Cynghorwyr Selwyn Griffiths (Cadeirydd), Angharad ab Iorwerth, Gavin Buckley, Alwyn Gruffydd, Jason Humphreys, Bethan O Rees Jones, D Ifor Jones, Gwilym Jones, Dafydd Prichard, R Elwyn Thomas, Ken Williams, Richard Williams.
Ymddiheuriadau: Cynghorwyr: Simon Brooks, Melfyn Edwards, Carol Hayes.
Adroddiad y Cadeirydd:
Braf oedd gan y Cadeirydd gael adrodd fod Rhian , merch y Cyng. a Mrs. R. Elwyn Thomas bellach yn gwella ar ôl gwaeledd a chyfnod yn yr ysbyty. Gofynnodd i’r Cyng. Thomas fynd a chofion y Cyngor Tref ati.
Ar nodyn trist iawn cyfeiriodd at bythefnos hegar oedd wedi ysgwyd y dref o ran profedigaethau. Cydymdeimlwyd yn ddwys efo’r Cyng. Melfyn Edwards a’r teulu i gyd yn dilyn marwolaeth sydyn ei frawd Meirion ar ôl pythefnos o waeledd. Cofiodd hefyd at y Cyng.Gavin Buckley oedd yn nai i Meirion a danfonodd gydymdeimald at ei fam a’i fodryb.
Roedd Porthmadog wedi colli cymeriad arall yn dilyn marwolaeth frawychus o sydyn Mike oedd yn cael ei adnabod yn hoffus fel Mike Mawr yn y dref.

Gyda sioc a thristwch daeth y newyddion syfrdanol am farwolaeth Catherine Jones, Bryn Ffynnon,Tremadog  eto yn frawychus o sydyn.
Fel Cyngor danfonwyd cofion at y teuluoedd hyn i gyd a phob teulu arall yn y gymuned sydd mewn profedigaeth.

Fel arwydd o gydymdeimlad gofynnodd y Cadeirydd i bawb sefyll am funud.

116. Cadarnhau cywirdeb ac arwyddo cofnodion y cyfarfod diwethaf (8fed o Fedi 2015).
Penderfynwyd: Derbyn fel rhai cywir yn dilyn y cywirdeb canlynol:
Tudalen 15: dylid darllen fel ‘hyn o bryd’ nid ‘hyn i bryd’.

Arwyddwyd hwy yn unol â gofynion y gyfraith.

117. Cyfle i’r Cynghorwyr ddatgan diddordeb.
Ni ddatganwyd diddordeb mewn unrhyw fater i'w drafod ar y rhaglen. Nodwyd nad oedd angen datgan diddordeb yn Y Coliseum gan fod yr adeilad bellach wedi ei werthu.
Materion Gerbron: 
118. Cyng. Alwyn Gruffydd – Y Coliseum
Penderfynwyd: Trafod y mater ynghlwm â gohebiaeth rhif 1 a 3 – gweler cofnod 122, 124.
119. Pawb - Ymgynghoriad ynghylch cyfarwyddiadau Drafft Llywodraeth Cymru i Gomisiwn Ffiniau a Democratiaeth Leol Cymru (gohebiaeth rhif 12, mis Medi).
Nodwyd fod Cyngor Gwynedd wedi ymateb.
Penderfynwyd : Gadael y mater ar y bwrdd.
120.Cyng. Gwilym Jones – Cynrychiolydd ar Gorff  Llywodraethol Ysgol Eifion Wyn.
Nodwyd fod y Cyng. Gwilym Jones wedi bod yn mynychu cyfarfodydd fel sylwebydd ond heb hawl i bleidleisio. Teimlai nad oedd hyn yn deg ar yr ysgol. Ychwanegodd fod yr ysgol yn rhedeg yn dda efo dim problemau.
Penderfynwyd : Y byddai’r Cyng. Carol Hayes yn cynrychioli’r Cyngor Tref ar Gorff Llywodraethol Ysgol Eifion Wyn. 
Materion i’w dwyn gerbron y Cadeirydd unai er gwybodaeth neu i’w rhoi ar y Rhaglen ar gyfer y cyfarfod nesaf (dyddiad cau rhaglen mis Tachwedd 2015 – 3ydd o Dachwedd 2015).
121. Rhestr gohebiaeth /aros am ateb.
Penderfynwyd : derbyn y wybodaeth.
GOHEBIAETH:  
122. Stuart Townley – Y Coliseum / Mater Gerbron- Cyng. Alwyn Gruffydd
Penderfynwyd: Ysgrifennu at Cadw – gofyn am resymau pam y gwrthodwyd  ei restru,  Edwina Hart  gan ofyn am arweiniad i roi statws UNESCO i Borthmadog, Ken Skates  (copïo Liz Saville-Roberts i’r llythyr). Adrodd yn ôl i Mr Townley o beth mae’r Cyngor Tref wedi ei wneud yn y gorffennol ac am wneud yn awr.
123. CG – Adran Rheoleiddio – Greenacres (ymateb i lythyr rhaglen Gorffennaf, cofnod 78).
Penderfynwyd: Derbyn y wybodaeth.
124. CG – Rheolaeth Adeiladu – Y Coliseum (ymateb i lythyr rhaglen Gorffennaf, cofnod 65).
Penderfynwyd: Derbyn y wybodaeth.
125.  CG - Gwasanaeth Cynllunio - Gwrthwynebiadau i geisiadau cynllunio (ymateb i lythyr rhaglen Medi, cofnod 93).
Penderfynwyd:  Ysgrifennu yn ôl y cynnig
126. CG – Priffyrdd a Bwrdeistrefol – Cyflwr biniau ysbwriel yn ardal Porthmadog (ymateb i lythyr rhaglen Medi, cofnod 87). 
Penderfynwyd: Derbyn y wybodaeth.
127. CG – Adran Rheoleiddio – Grant gan y Cynulliad i Reilffordd Ffestiniog,Porthmadog (ymateb i lythyr rhaglen Medi , cofnod 92).
128. Edwina Hart AC – Grant i Reilffordd Ffestiniog (ymateb i lythyr rhaglen Medi , cofnod 92).
Penderfynwyd:  Ysgrifennu at Gyngor Gwynedd gan gopïo’r Cwmni Rheilffordd i mewn i ofyn am gopi o gofnodion cyfarfod 6ed o Awst. Gofyn pa opsiynau diogelwch sydd wedi eu hystyried a’u gwrthod gan nodi siom nad ydynt yn cynnwys y Cyngor Tref yn y  trafodaethau.
129. Asiant Cefnffyrdd Gogledd a Chanolbarth Cymru – meinciau ger cae Chwarae Bodawen a Nyrseri (ymateb i lythyr rhaglen Gorffennaf, cofnod 61).
Penderfynwyd: Derbyn y wybodaeth.
130. Awdurdod Tân ac Achub Gogledd Cymru – Ymgynghoriad cyhoeddus ar y Gwasanaethau Tân ac Achub a ddarperir yng Ngogledd Cymru (copi llawn ar y bwrdd).
Penderfynwyd: Y Cyng. Gavin Buckley i edrych ar y ddogfen ac adrodd yn ôl i’r Cyngor Tref erbyn mis Rhagfyr . Dyddiad cau'r arolwg- 11eg o Ragfyr 2015.
131. CG – Oedolion, Iechyd a Llesiant – Ail strwythuro’r Gwasanaethau Cofrestru yn Nwyfor a Meirionnydd.
Penderfynwyd: Derbyn y wybodaeth gyda siom.
132. Swyddfa Archwilio Cymru – Trefniadau Archwilio Allanol: Ffurflenni Blynyddol 2015-16, 2016-17 a 2018-19.
Penderfynwyd: Derbyn y wybodaeth. Nodwyd y gwall yn yr ohebiaeth (2017-2018 ac nid 2018-2019 wedi ei gadarnhau gan y Clerc).
133. CG- Cefnogaeth Gorfforaethol – Her Gwynedd.

Pryderwyd mai barn cabinet Cyngor Gwynedd fydd yn cael ei gynnig a mynegwyd siom nad oedd yr addewid o ymgynghoriad llawn wedi ei wireddu.
Penderfynwyd: Unigolion i fynegi barn ar lein neu ar bapur pe dymunent. 
134. David Coleman – Her Gwynedd.
Penderfynwyd:  Derbyn y wybodaeth.
135. Amanda Pontin, Llywodraeth Cymru – Gwobrau Arwyr y Stryd Fawr –Er gwybodaeth (ymateb i lythyr rhaglen Medi , cofnod 108).
Penderfynwyd: Derbyn y wybodaeth.
136. Un Llais Cymru – Arolwg Siarter y BBC
Penderfynwyd: Derbyn y wybodaeth.
137. CG – Priffyrdd a Bwrdeistrefol- Biniau halen.
Penderfynwyd: Ysgrifennu i nodi pa mor annheg yw hyn ar gynghorau tref/ cymunedau a bod  dyletswydd ar Gyngor Gwynedd i warchod iechyd a diogelwch y cyhoedd ar eu  ffyrdd. Nodwyd y byddai cynghorau cymunedau llai na Porthmadog yn teimlo’r baich o lenwi a chynnal y biniau hyn lot mwy ac y byddai yn ganran sylweddol o'u preasept.
138. Un Llais Cymru – Papur Gwyrdd – Grŵp Cyfeiriol Budd-ddeiliaid.

Penderfynwyd: Derbyn y wybodaeth.
139. CG –Adran Economi a Chymuned -  Nodyn briffio – ail leoli  llyfrgell Porthmadog. (Cynlluniau/ lluniau ar y bwrdd).

Penderfynwyd: Derbyn y wybodaeth. Nodwyd fod cywiro'r gwallau iaith ar yr arwyddion Cymraeg ar waith.
140.  Materion Ariannol.
         
Biliau i’w talu/ Taliadau :

Cyngor Gwynedd – torri gwair Bryn Coffa – 29.4.15


=
£103.00

Cyngor Gwynedd - torri gwair Bryn Coffa - 27.5.15



=
£68.66

Cyngor Gwynedd – torri gwair Bryn Coffa – 1.7.15



=
£228.38


Cyngor Gwynedd – torri gwair Bryn Coffa – 22.7.15


=
£137.33

Lumalite – goleuadau Nadolig newydd.




=
£3,308.76


Cyng. Simon Brooks-costau trafeilio (gweithdy hyfforddiant cynllunio)
=
£17.24

Glenda Burke – costau postio/ inc ar gyfer printer



=
£20.24
Glenda Burke – cyflog mis Medi 2015




=
£400.00

Cyllid a Thollau EM – treth incwm cyflog clerc mis Medi 2015

=
£100.00

Penderfynwyd: talu’r biliau. Bydd y Pwyllgor Eiddo yn trafod costau torri gwair Bryn Coffa yn eu cyfarfod nesaf. Nodwyd y bydd Pwyllgor Goleuadau Nadolig yn cyfrannu at gostau’r goleuadau newydd.
141. Ceisiadau Cynllunio.

   i) C15/0816/44/LL
-Codi crib y to a gosod ffenestr gromen cefn.
Hafan, Ffordd Morfa Bychan, Porthmadog, Gwynedd, LL49 9UU.

Penderfynwyd : Dim gwrthwynebiad.
ii)C15/0872/44/LL- Cais ôl-weithredol i osod 6 llwyfan bren a gwaith cysylltiol er mwyn lleoli 6 pabell safari i gymryd lle 6 safle carafán deithiol a ganiatawyd fel rhan o ganiatâd cynllunio cyfeirnod C13/0873/44/LL
Greenacres Caravan Site, Morfa Bychan, Porthmadog, LL49 9YF

Penderfynwyd :  Gwrthwynebu oherwydd yr effaith weledol a’r golled o safle i chwech

carafán symudol.
iii) C15/0972/44/HY – Codi arwydd ar bolyn wedi’i oleuo.

Cyn Hamdden Caravan Premises, Stryd Madog, Porthmadog,Gwynedd, LL49 9DB

Penderfynwyd :  Gwrthwynebu ar sail ei fod yn ddatblygiad mewn ardal breswyl ac y
Byddai’n amharu ar fwynderau trigolion lleol.
iv) C15/0947/44/CR - Newid defnydd llawr daear o gaffi i ran o’r tŷ annedd, ynghyd ag addasiadau mewnol, newid ffenestr a drysau blaen a chodi balconi ar y cefn.
10 Pencei, Porthmadog,Gwynedd,LL49 9AT.

Penderfynwyd : Dim gwrthwynebiad.
v) C15/0948/44/LL - Newid defnydd llawr daear o gaffi i ran o’r tŷ annedd a chodi balconi ar y cefn.
10 Pencei, Porthmadog,Gwynedd,LL49 9AT.

Penderfynwyd : Dim gwrthwynebiad.
vi) C15/0967/44/R3 - Codi estyniad unllawr ochr er mwyn darparu toiled anabl.

Toiledau Cyhoeddus, Ivy Terrace, Borth y Gest,, Gwynedd, LL49 9TS
Penderfynwyd : Dim gwrthwynebiad ond gan nodi dymuniad i gael lle i newid clytiau

babanod.

